CYFARFOD CYNGOR CYMUNED LLANDDOGED A MAENAN A GYNHALIWYD YN
YSGOL LLANDDOGED, LLANDDOGED, NOS LUN, 29ain, MEDI 2025

1. CROESO

Croesawodd y Cadeirydd pawb i’r cyfarfod.

1.2PRESENNOL

Cyng. Anwen Jones(AJ)Cadeirydd), Cyng. Alun Morris(AM), Cyng. John Owen(JO)
Cyng Rhys Griffiths(RG),

Cyng. Hefin Martin(HM), Delyth Algieri (clerc).

Cynghorwyr Sir - Cyng Nia Owen(NO)

1.3 YMDDIHEURIADAU

Cyng Nerys Dobson(ND) Cyng. Arwel LI Jones(ALJ), Cyng. Eifion Williams(EW),
Cyng Aaron Wynne(AW) (Cynghorydd Sir)

CYFLWYNIAD GAN AELODAU DWR CYMRU

Ar gychwyn y cyfarfod cafwyd cyflwyniad gan Gwenan Davies a Steven Jones
aelodau o’r tim prosiect Dwr Cymru ynglyn ac adnewyddu pibellau dwr yn ardal
Maenan a Llanddoged. Eglurwyd Gwenan Davies y bydd Dwr Cymru yn buddsoddi
tua £5 miliwn dros y misoedd nesaf i uwchraddio’r rhwydwaith dwr yn ardal Dyffryn
Conwy gan weithio mewn nifer o wahanol ardaloedd gan gynnwys Maenan a
Llanddoged.

Cafwyd crynodeb o’r gwaith y maent yn bwriadu ei gyflawni, Dangoswyd cynlluniau
manwl! o’r prosiect

a sut bydd y gwaith yn helpu i wella’r rhwydwaith dwr yfed yn yr ardal ac yn rhoi
cyflenwadau mwy dibynadwy, yn ogystal a lliniaru’r problemau o ran colli
cyflenwadau neu bwysedd dwr isel sydd wedi bod yn effeithio ar rai cwsmeriaid yn
yr ardal. Bydd defnyddio cyfuniad o ddulliau traddodiadol ac arloesol fel y byddent
yn cwblhau’r gwaith cyn gynted a phosibl, a hynny wrth wneud ein gorau glas i darfu
cyn lleied a phosibl ar gwsmeriaid yn yr ardal.

Bydd contractwyr (OCU Group) yn dechrau’r gwaith yn yr ardal dros yr wythnosau
nesaf, gan adnewyddu tua 7.5km o bibellau dwr yn ardal Llanddoged a 800m
bibellau dwr yn ardal Maenan. Os bydd y cyfan yn mynd yn 61y bwriad, dylai'r
gwaith fod wedi ei gwblhau erbyn canol 2026.

Eglurodd Gwenan Davies ni ddylai’r rhan fwyaf o’r gwaith darfu ar gyflenwadau dwr
cwsmeriaid. Fodd bynnag, oherwydd natur y gwaith yma, mae’n bosibl y bydd angen
iddynt ddatgysylltu’r cyflenwad dwr am gyfnod byr pob nawr ac yn y man er mwyn
cysylltu eiddo a chyflenwad amgen wrth iddynt weithio ar y pibellau. Os bydd angen
gwneud hyn, bydd Dwr Cymru yn rhoi gwybod i'r cwsmeriaid o dan sylw trwy anfon
neges destun ar y diwrnod.

Bydd rhan fwyaf o’r gwaith mewn caeau, ac maent wedi bod mewn cyswllt a
pherchnogion y tir. Fodd bynnag, bydd yna adegau pan fydd angen cau ffyrdd neu
godi goleuadau traffig dros dro er mwyn sicrhau diogelwch y cyhoedd a’r gweithwyr.
Diolchodd y Cadeirydd i Gwenan Davies a Steven Jones am ddod i'r cyfarfod i egluro
yn fanwl am y prosiect Dwr Cymru.

2. CADARNHAU'’R COFNODION 28ain GORFFENNAF, 2025
Cynigwyd y cofnodion yn gywir gan (JO) ac eiliwyd gan ( HM).




3.MATERION YN CODI O’R CYFARFOD DIWETHAF

3.1 GWRYCH YN TYFU ALLAN I’'R FFORDD TRWYN SWCH,LLANDDOGED

Y cyngor yn dal i ddisgwyl gwybodaeth ar bryd fydd y gwrych yn cael ei dorri tu allan i
Troed y Rhiw, Ffordd Trwyn Swch, Llanddoged.

3.2 Cafwyd gwybodaeth gan Emyr Jones Adran Priffyrdd bydd y gwaith o ail-wynebu
Ffordd Fron Francis yn cael ei ddileu nes bod Dwr Cymru yn cwblhau ei gwaith ary
ffordd yn gyntaf.

3.3 Nododd AM fod dim gwybodaeth wedi cael ei ddarganfod a phwy osododd y giat
mochyn ar y llwybr cyhoeddus wrth Trwyn Swch Mawr Llanddoged ond mae AM
wedi trwsio'r lle gwag wrth ochr y giat.

CAPEL SOAR, TAN Y BRYN, LLANDDOGED
3.4 Nododd y clerc ei bod wedi gweld y perchennog Capel Soar Tan y Bryn
Llanddoged o gwmpas wythnos ddiwethaf a'i fod wedi tacluso ychydig ar y safle.

4. CYNNAL A CHADW

4.1 Pryder fod dwr yn rhedeg yn ganol y ffordd ar allt Ffordd Tyrpeg Uchaf wrth
Penrhiw Llanddoged.

4.2 Arwydd ‘chevron’ wedi cael ei daro gan gerbyd ar allt Wigfa, Maenan.

4.3 Tyllau yn y ffordd rhwng Tyddyn Frencher a Bryn Rhydd Maenan.

4.4 Angen clirio'r tyfiant sydd ar ganol y ffordd Allt Goch, Llanddoged a thrwsio
ambell i dwll ar y ffordd hefyd.

5. UNRHYW FATER ARALL

5.1 CYFARFOD MIS HYDREF

Nododd y clerc ei bod methu bod yn bresennol i gynnal cyfarfod ar y dydd Llun olaf
mis Hydref.

Awgrymwyd a phasiwyd aelodau'r cyngor i gynnal y cyfarfod ar y 3ydd o Dachwedd
yn lle.

5.2. COEDEN NADOLIG

Penderfynwyd a phasiwyd i archebu Coeden Nadolig ar gyfer y pentref Llanddoged.
Cyhoeddodd NO fod ffair yr ysgol yn cael ei gynnal ar y 2il o Ragfyr. Aelodau'r cyngor
am osod y goeden y penwythnos 29ain o Dachwedd.

5.3 GOLEUADAU I’'R GOEDEN NADOLIG

Pasiwyd aelodau'r cyngor drwy godi eu dwylo i brynu goleuadau newydd ar gyfer y
goeden Nadolig.

5.4 CWPWRDD TRYDANOL Y GOEDEN NADOLIG

Y clerc am gysylltu gyda ‘Bryn Electrics’ Maes Mynnan, Llanddoged i wneud y gwaith
‘Pat Testing’ ar y cwpwrdd trydanol y goeden Nadolig.




